
СООПШТЕНИЕ
Од 1 мај ќе почнат да се применуваат новите референтни цени за 383 генерики кои се на примарна позитивна листа, односно лекови на рецепт. Новите цени ФЗОМ за првпат ги донесе во согласност со новиот Правилник на ФЗОМ за донесување на референтни цени, при однапред утврдени критериуми. Овој голем проект на ФЗОМ се финализира после 8 месеци подготовка и транспарентна комуникација со добавувачите на лекови.
Една од новините е воведувањето на фармако-терапевтските групи, при што во моментов имаме 6 пилот групи на болести за кои што лековите од примарната позитивна листа се групирани и добиваат унифицирани реферетни цени, бидејќи го имаат истиот ефект при лекување на болеста. 

Главната причина за воспоставување на нови транспарентни правила за одредеување на референтни цени по точно одредени критериуми се нашите осигуреници, кои од 1ви мај ќе имаат над 170% повеќе лекови за кои што нема да мора да доплаќаат при нивно подигање од аптеките, т.е. ако досега не доплаќале за 77 лекови по генерики, отсега натаму ќе имаат достапни 209 лекови без доплата. Сакаме да напоменеме дека оваа бројка не е конечна, бидејќи некои добавувачи започнаа нови активности за намалување на единствените цени на лековите, и очекуваме во идниот период да добиеме што повеќе лекови без доплата.
Некои од новите генерики без доплата се: За лекување на одредени заболувања на дигестивниот систем: Ranitidin, Omeprazol; за срцева слабост и хипертензија: Enalapril, Amlopidin; за нарушување на метаболизмот на мастите: Simvastatin; за лекување на остеопорозата: Alendronic acid; за карцином: tamoxifen, cyproterone, flutamide; за трансплантиции: ciclosporin, micofenolic acid; антиинфективни лекови: amoxicillin,doxicilin, cefalexin, cefixime, erythromycin, clarithromycin; за третирање на Паркинсонова болест: levodopa+carbidopa; антиепилептици: lamotrigin, valproic acid, Phenobarbital; Хормонски препарати: levothyroxyn, clomifene; антиасматици: salbutamol, budesonide; Антиревматици: ketoprofen, ibuprofen; и други лекови...
Исто така, во групата на лекови кои што немаат еднакви референтна и единствена цена, т.е. за кои што осигурениците треба да доплатат одредена сума, сакаме да ве известиме дека дури 62 % од овие лекови со новите референтни цени ќе бидат со минимална доплата, т.е. со доплата до 100 денари (над 44% со доплата само до 50 денари)

Конечно, ова е континуиран процес од страна на ФЗОМ, при што според Правилникот ФЗОМ е обврзан да врши ревизија на сите референтни цени минимум еднаш годишно. Овие цени за лекови од примарната позитивна листа стапуваат на сила од 1ви мај, а следниот чекор на  ФЗОМ се лековите од Болничката позитивна листа, а се со цел за подобра здравствена заштита и подобар финансиски ефекат на нашите осигуреници.[image: image3.wmf]

